
Серпіндіктер сенімді ақтай ма?
"Серпін - 2050" бағдарламасы бүгінгі таңда еліміздегі танымал әлеуметтік жобалардың біріне айналып отыр. 2014 жылдан бері жүзеге асырылып жатқан бағдарлама Қазақстанның оңтүстік өңірлерінің жастарын сапалы білім алып, тұрақты жұмыс табу үшін тұрғындар саны аз, еңбек күші тапшы солтүстік облыстарға тарту мақсатын көздейді. Жоба шарты бойынша, бес өңірдің мектеп тулектері үшін тоғыз облыстың оқу орындарына грант бөлініп.жұмыспен қамтамасыз етілуі тиіс.
М.Қозыбаев атындағы Солтүстік Қазақстан мемлекеттік университеті  2014-2015 оқужылы "Мәңгілік ел жастары - индустрияға" жобасы аясында қабылданған алғашқы талапкерлерді қарсы алды. Үстіміздегі жылға дейін мұнда 862 серпіндік оқуға түсті. Ал 300-ге жуық жас өңіріміздің бес колледжінде білім алуда. Олардың барлығы шәкіртақы, жол ақысы, жатақханамен, алғашқы уақытқа қажетті қысқы киім-кешекпен де қамтамасыз етілді. Зор үміт артқан бағдарлама бойынша білім алған студенттердің алғашқы легі өткен жылы үлкен өмірге жолдама алды. Жергілікті колледждерде кәсіп түрлерін меңгерген 67 түлектің оны ғана өңірімізде қалған болатын. Оның тоғызы жұмысқа тұрса, біреуі СҚМУ-ге оқуға түсті. Бәйкен Әшімов атындағы Петропавл темір жол көлігі колледжін тамамдаған төрт жас маман машинистің көмекшісі болып еңбек-ақысы жақсы орынға турса, өзге 45-іне мамандығына сәйкес жұмыс табылмаған. Сол сияқгы Ақжар ауданындағы ауыл шаруашылығы колледжін ақпараттық қамтамасыз ету мамандығы бо-йынша бітірген 22 студенттің жұмыс орнымен қамтамасыз етілгендері өте аз. Оқуын кейінірек аяқтағандардың арасында да осындай жағдай қалыптасқан.
Осыдан бірер ай бұрын облыс әкімі Құмар Ақсақалов осы бағдарлама бойынша білім алушылармен кездесу өткізіп, өңірімізде қалған былтырғы колледж түлектерінің жағдайымен танысты. Білім басқармасының басшысы серпіндік түлектердің өңірімізде тұрактамауына тұрғын үйдің және мамандық бойынша жұмыс орнының жоқтығы себеп болғанын айтты. Өңір басшысы "Серпін" жергілікті кадр мәселесін шешуге серпін әкелуі үшін былтырғы қателікті түзету қажеттігін тапсырған болатын. Осы бағдарламаны таңдап, оқуға түсіп, жан-жақты қолдауға ие болған жастар міндетті түрде облысымызда қалып, еңбек етуі тиіс деген талап қойды. Ол үшін білім басқармасы мен білім беру мекемелері жергілікті атқарушы билік өкілдерімен, мемлекеттік мекемелермен, түрлі сала кәсіп-орындарымен өзара келісе отырып, жастарға жұмыс орындарын алдын ала әзірлеуді міндеттеді. Құмар Ақсақалов жастардың тұрғын үй мәселесін шешу үшін отбасы бар мамандарға баспана салу қажеттігін айтқан еді.
Сол кездесуден кейін колледждер екінші, ал СҚМУ алғашқы серпіндік түлектерді қанат қақтырды. Жастарды жұмысқа орналастыру мәселесі қалай шешіліп жатқаны жайлы білмек болып, білім басқармасына хабарласқан едік. Бұған жауапты бөлімнің берген ақпа-раты бойынша, кәсіптік-төхникалық білім беру мекемелерін аяқтаған 200-ге жуық түлектің  98-і жұмыс орындарымен қамтылған. Облысымыздағы кәсіпорындарға 73 жас маман қабылданыпты. 56 түлектің 17-сі СҚМУ-де, қалғандары өзге жоғары оқу орындарында білімін жалғастыруды көздейді. 16 адамның жұмыс орны әлі анықталмаған. "Бұл мәліметтер әлі өзгереді. Өйткені, жұмысқа кіріспегендер көп. Қазіргі уақытта олар демалыста жүр", - деді облыстық білім басқармасының кәсіптік білім және кадрларды даярлау бөлімінің басшысы Зәуреш Тобылбаева.
М. Қозыбаев атындағы Солтүстік Қазақстан мемлекеттік университетініңде алғашқы 127 түлегінің  94-іне кадрлар жетіспейтін кала мен аудандардағы білім беру мекемелеріне жолдама беріліпті.
Университеттің кәсіптік тәжірибе және жұмысқа орналастыру бөлімінің маманы Зарина Ахметованың айтуынша, қыркүйек айында жастар жұмыс орындарынан анықтама жіберген кезде өңірімізде қалатындардың нақты саны белгілі болады. Әзірше ол "жұмыс таптым" деген бір-екі түлектің ғана есімін атады. Мәселен, ағылшын тілі пәнінің мұғалімі Гүлайым Бекқұлова Қызылжар ауданының Кондратовка мектебінде өндірістік тәжірибеден өткен кезде өз қалауын білдірген екен. Қазір ол жұмысына кірісіп кетті. Информатика пәнінің мұғалімі Ләззат Әмірәліге М.Жұмабаев атындағы гуманитарлық колледжден жұмыс орны бөлінген екен. Ал Оңғарбек Мұрсалбекзайыбымен Қызылжар ауданының Шаховское ауылына аттаныпты.
Колледжді аяқтағандардың арасында да көп ойланбай жұмысқа кірісіп кеткен жастар бар. Петропавл құрылыс-экономикалық колледжінде техник- құрылысшы мамандығы бойынша білім алған Қызылорда облысының тумасы Аружан Сағындықова еңбекпен қамту орталығы арқылы  Петропавл қаласы әкімдігінің сәулет және қала құрылысы бөліміне келіп, тәжірибеден өтіп жүр.
- Білім жұмысы оңай емес. Дегенмен, бар ынтамды салып үйренуге тырысып жүрмін. Қо-лымнан келіп жатқан сияқты. Жұмысқа тұрсам, сырттай жоғары білім алар едім, - дейді ол.
Аружан мен бірге оқыған Қуаныш Арапбай мен Медет Темірқожа да әкімдікте геодезия де тәжірибеден етіп жүр. Талапты жастардың ұмтылысына сүйсінуге болады. Өзгелері жайында растырғанымда, көңіл көншітерліктей жауап ести алмадық. Жиырма студенттің көбі жұмыс іздеп өзге өңірлерге кетіп қалған.
Серпіндік түлектермен сөйлесе отырып, жұмыс істейтін мүмкіндігі бар жастардың арасын, облысымызда қалып, еңбек етуді жоспарлап жүргендері аз ба деген ойға қалдық. Кейбіреулері туған жерлерінен  жұмыс  қарастырып жатқандарын айтып, табылмаса ғана солтүстікке оралуымыз мүмкін дегендей сыңай білдірді. Расында, білім басқармасындағы лар айтқандай, қанша серпіндік түлектің облысымызда жұмыс істеуге қалатынын уақыт көрсететін сияқгы.
Алдағы оқу жылына М.Жұмабаев атындағы гуманитарлық колледжге   ағылшын   тілі   пәніне муғалім даярлауға 50 мемлекеттік тапсырыс бөлінді. Ал М.Қозыбаев атындағы Солтүстік Қазақстан   мемлекеттік  университетінде "Серпін - 2050" бағдарламасы бойынша білім алатындарғе 500 грант берілетіні белгілі болды Бұл өңірімізде білім алушы жастар қатары әжептәуір арта түсед деген сөз. Арман қуып, Солтүстік Қазақстанға келетін мектеп түлектері үшін білім алуға зор мүмкіндік туып отыр. Бірақ сол алған білімін жергілікті жерде кәдеге жаратса жөн болар еді.

